
<<Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզավորման կարգը և լիցենզիայի ձևը հաստատելու և Հայաստանի Հանրապետության կառավարության 2002 թվականի օգոստոսի 8-ի N 1348-Ն և N 1349-Ն որոշումներն ուժը կորցրած ճանաչելու մասին>> ՀՀ կառավարության որոշման նախագծի վերաբերյալ  շահագրգիռ պետական կառավարման մարմինների 
առաջարկությունների և  առարկությունների վերաբերյալ
	Առարկության, առաջարկության հեղինակը, 

գրության ստացման ամսաթիվը, 

գրության համարը
	Առարկության, առաջարկության, բովանդակությունը
	Եզրակացութ յուն
	Կատարված փոփոխությունները

	1. ՀՀ ֆինանսների նախարար

23.02.2011 թ. 
N 1/12.4Ա/1666-11 
	1. Հայաստանի Հանրապետության կառավարության 2010 թվականի սեպտեմբերի 24-ի N 1283-Ն որոշումով սահմանվել են հանրապետական գործադիր մարմինների կողմից բարդ ընթացակարգով տրվող լիցենզիաների, լիցենզիայի և ներդիրի կրկնօրինակներն ստանալու, լիցենզավորված անձի դիմումի համաձայն լիցենզիայի գործողության կասեցման և լիցենզիայի գործողության դադարեցման համար օրենքով և լիցենզավորման կարգով նախատեսված անհրաժեշտ փաստաթղթերը հայտատուի հայեցողությամբ էլեկտրոնային համակարգի միջոցով լիցենզավորող մարմին ներկայացնելու պայմանները: Ուստի առաջարկում ենք Նախագծում նախատեսել համապատասխան դրույթներ, որոնք հնարավորություն կընձեռեն տնտեսվարող սուբյեկտներին լիցենզիա ստանալ ու հայտեր ներկայացնել նաև էլեկտրոնային եղանակով:
2. Ելնելով ՀՀ-ում բիզնես միջավայրի բարելավման, էլեկտրոնային եղանակով փաստաթղթաշրջանառության արմատավորման, վարչարարության նվազեցման անհրաժեշտությունից, առաջարկում ենք Նախագծի հավելված 1-ով հաստատված ձևերում հանել <<Կ.Տ>> բառը, որի արդյունքում տնտեսվարող սուբյեկտները հնարավորություն կունենան ներկայացնել լիցենզիայի հայտ, տեղեկություններ և հաշվետվություններ առանց կնիքով վավերացնելու:
	1.Ընդունվել է:
2.Չի ընդունվել:

ԱՇԽԱՏԱՆՔԱՅԻՆ ՔՆՆԱՐԿՄԱՆ ԺԱՄԱՆԱԿ `ընդունվել է <<Կ.Տ>> բառերը հանվել են /17.05.11.  պետաիրավական  վարչություն/
	<<II. Լիցենզիա ստանալու համար պարտադիր պահանջները և անհրաժեշտ փաստաթղթերը>> բաժինը լրացվել է նոր` 14-րդ կետով:
Հաշվի առնելով, որ հայտատուն անհրաժեշտ փաստաթղթերը լիցենզավորող մարմին կարող է հանձնել ոչ միայն էլեկտրոնային եղանակով, այլ նաև առձեռն կամ փոստով` նպատակահարմար չէ հանել <<Կ.Տ.>> բառը:


	2. ՀՀ արդարադատության նախարար

30.04.2011 թ.

N 2579-11
	          1. Որոշման նախագծի վերնագիրը չի համապատասխանում որոշման նախագծի տեքստի բովանդակությանը, որի 2-րդ կետում խոսքը գնում է ՀՀ կառավարության 2002 թվականի օգոստոսի 8-ի թիվ 1348-Ն և 1349-Ն որոշումներն ուժը կորցրած ճանաչելու մասին: Այդ առումով գտնում ենք, որ որոշման նախագծի վերնագիրն անհրաժեշտ է խմբագրել և համապատասխանեցնել «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջին` համաձայն որի իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին: 


2. Որոշման նախագծի 3-րդ կետում «հրապարակմանը հաջորդող օրվանից» բառերն անհրաժեշտ է փոխարինել «հրապարակման օրվան հաջորդող տասներորդ օրը» բառերով` նկատի ունենալով  «Իրավական ակտերի մասին»  ՀՀ  օրենքի 46-րդ հոդվածի 2-րդ մասի պահանջները:

3. Կարգին կից ներկայացված Ձև 1-ի վերևի աջ անկյունի 3-րդ տողի «հասցեն» բառն անհրաժեշտ է փոխարինել «բնակության վայրը» բառերով` նկատի ունենալով ՀՀ քաղաքացիական օրենսգրքի 23-րդ հոդվածի պահանջը:

4. Հավելված 2-ի վերնագրից առաջ, վերևի աջ անկյունում անհրաժեշտ  է  նշել «Ձև» բառը` նկատի ունենալով որոշման նախագծի 1-ին կետի 2-րդ ենթակետի պահանջը:

Նույն հավելվածից անհրաժեշտ է հանել «հասցեն» բառը` համաձայն ՀՀ քաղաքացիական օրենսգրքի պահանջների:
	1.Ընդունվել է:

2. Ընդունվել է:

3. Ընդունվել է:

4. Ընդունվել է:


	1.Որոշման նախագծի վերնագիրը խմբագրվել է:
2. Կատարվել է համապատասխան փոփոխություն:
3.«հասցեն» բառը  փոխարինվել է «բնակության վայրը» բառերով:

4.Լրացվել է «Ձև» բառը և հանվել է «հասցեն» բառը:




ՀՀ ԱՐՏԱԿԱՐԳ  ԻՐԱՎԻՃԱԿՆԵՐԻ ՆԱԽԱՐԱՐ



  
 
   Ա. ԵՐԻՑՅԱՆ






